
REPUBLIKA E KOSOVËS                                                               KOMUNA E LIPJANIT

REPUBLIKA KOSOVA                                                                    OPŠTINA LIPLJAN

REPUBLIC OF KOSOVA                                                                MUNICIPALITY OF LIPJAN

KRYETARI I KOMUNËS

Në bazë të dispozitave të nenit 58 të Ligjit Nr.03/L-040 për Vetëqeverisjen Lokale, Gazeta Zyrtare e Republikës së Kosovës, nr.28 e datës 4 Qershor 2008 dhe nenit 40 të Statutit të Komunës së Lipjanit 15Nr.110-78095 të datës 24.12.2021,  Kryetari i  Komunës,  propozon :

Që në pajtim me nenin 12, paragrafi 2, pika c të Ligjit Nr. 03/L-040  për Vetëqeverisjen lokale, nenit 36 paragrafi 3, të Rregullës Financiare Nr.01/2013-MF – Shpenzimi i parave publike dhe nenit 20 par. 20.1 të Statutit të Komunës së Lipjanit 15Nr.110-78095 të datës 24.12.2021, Kuvendi i Komunës  në mbledhjen e mbajtur me datë_______ 2023 të miratoi këtë:

PROPOZIM
RREGULLORE
 PËR NDRYSHIMIN DHE PLOTËSIMIN E RREGULLORES
PËR NDARJEN E SUBVENCIONEVE 15Nr.011-43473 TË DATËS 28.06.2019
Neni 1

Qëllimi

Qëllimi i miratimit të kësaj Rregulloreje është ndryshimi dhe plotësimi i dispozitave të  nenit 2, 9 dhe 11 të Rregullores për ndarjen e subvencioneve 15Nr.011-43473 të datës 28.06.2019.
Neni 2

Plotësimi dhe ndryshimi i dispozitave të Rregullores

1. Te neni 2 – Objekti i Rregullimit ndryshohet paragrafi 4 dhe pas riformulimit, neni 2 do të ketë përmbajtjen  si vijon:

Neni 2- Objekti i Rregullimit
1. Me këtë rregullore përcaktohen kushtet, kriteret dhe procedurat të cilat i mundësojnë Komunës të ndajë mjete financiare pa kthim nga kategoria e subvencioneve për fushat e cekura në këtë rregullore për personat fizik  juridik.

2. Dispozitat e kësaj Rregulloreje nuk zbatohen për rastet e mbështetjes financiare për OJQ-të  e cila mbështetje financiare, tejkalon shumën prej pesëqind (500 €) euro për një OJQ,  përveç në raste të gjendjes së jashtëzakonshme të përcaktuar me legjislacionin në fuqi kur është e pamundur të pritet për të zhvilluar një thirrje publike.

3. Për çdo ndarje buxhetore për OJQ-të që tejkalon shumën mbi pesëqind 500 €, përveç në rastet e gjendjes së jashtëzakonshme siq përcaktohet në paragrafin 2 të këtij neni do të zbatohen dispozitat e Rregullores MF-Nr-04/2017 mbi kriteret, standardet dhe procedurat e financimit publik  të OJQ-ve. 

4. Për çdo ndarje të subvencioneve konform dispozitave të kësaj Rregulloreje që tejkalon shumën mbi 2000 €, nevojitet marrja e pëlqimit nga ana e Kuvendi Komunal, përveq në rastet kur mjetet destinohen paraprakisht me Vendimin për aprovimin e buxhetit për vitin përkatës ose në rastet kur zhvillohet procedura e prokurimit konform dispozitave të legjislacionit në fuqi.
5. Për çdo ndarje buxhetore duhet të nxirret Vendim mbi ndarjen e mjeteve financiare i cili duhet të nënshkruhet nga Kryetari i Komunës.

Te neni 9 ndryshohet paragrafi 4 dhe pas riformulimit, neni 9 do të ketë përmbajtjen si vijon si vijon :

Neni 9- Subvencionet për bujqësi

1. Komuna ndanë subvencione për bujqësi sipas kërkesave të arsyetuara të palëve ose nëpërmjet shpalljes publike për zhvillimin e aktivitetet në vijim:

1.1 Pemëtarisë, 

1.2. Lavërtarisë, 

1.3. Blegtorisë, 

1.4. Shpeztarisë,

1.5. Perimtarisë, dhe 
1.6 Aktiviteteve tjera të ngjashme 
2. Parashtruesit e kërkesës gjatë aplikimit për ndarjen e subvencioneve në bujqësi duhet të plotësojnë dokumentacionin si vijon:

2.1 Fotokopjen e Letërnjoftimit

2.2 Konfirmimi për xhirollogari bankare (rastet kur fermerët mbështeten me mjete financiare)

2.3 Fletëposedim për patundshmëri 

2.4 Vërtetim mbi kryerjen e obligimeve nga tatimi në pronë .

3. Në qoftë se ndarja e subvencioneve në bujqësi realizohet nëpërmjet thirrjes publike, Komuna ka të drejtë të përcaktojë në konkurs publik edhe kritere tjera shtesë .

4. Thirrja publike për ndarjen e subvencioneve në bujqësi duhet të publikohet në faqen zyrtare të Komunës dhe të jetë e hapur së paku 15 ditë kalendarike. Pas mbylljes së shpalljes publike, Kryetari i Komunës formon Komisionin për shqyrtimin e kërkesave si dhe Komisionin për shqyrtimin e ankesave pas publikimit të listës së përfituesve. 
Palët e pakënaqura kanë të drejtë të parashtrojnë ankesë brenda afatit prej pesë ditëve kalendarike nga dita e publikimit të thirrjes publike. 

Komisionet duhet të kenë përbërje gjinore ndërsa detyrat, përgjegjësitë dhe mandati i këtyre do të rregullohet më detajisht në Vendimet për themelimin e tyre. Pas përfundimit të procedurave të ankesave Kryetari i Komunës lidh Kontratë – Marrëveshje me shkrim me secilin përfitues. 
5. Në rastet e fatkeqësive të ndryshme natyrore kur fermerët kanë pësuar dëme të konsiderueshme në bujqësi ose blegtori, Komuna nëse e lejojnë mundësitë buxhetore mund të mbështesë financiarisht këto raste sipas kërkesave të arsyetuara të palëve të cilët duhet të bashkëngjesin edhe dokumentacionin si vijon:

5.1 Procesverbal apo dokument tjetër me foto të lëshuar nga organi kompetent i cili ka vërtetuar gjendjen faktike pas përfundimit të gjendjes së jashtëzakonshme,
5.2 Fotokopjen e Letërnjoftimit

5.3 Konfirmimin për xhirollogarinë bankare.

Te neni 11 – Subvencionet për kulturë, rini dhe sport shtohen dy paragrafë të ri përkatësisht paragrafi 1.18  dhe 1.19 të cili renditet pas paragrafit 1.17 dhe pas riformulimit neni 11 do të ketë përmbajtjen si vijon, si në vijim :

1. Komuna mund të ndajë subvencione për kulturë, rini dhe sport duke përfshirë, por duke mos u kufizuar, për:

1.1. Klubet sportive

1.2. OJQ-të

1.3. Sportistët e dalluar

1.4. Garat sportive

1.5. Shoqëritë amatore (ansamblet)

1.6. Botimi i librave

1.7. Ekspozitat me fotografi 

1.8. Teatrot amatore

1.9. Festivalet

1.10. Aktivitete me karaktere garuese

1.11. Pjesëmarrje në festivale jashtë komune  dhe jashtë vendit

1.12. Promovim i librave

1.13. Promovim i talentëve të rinjë

1.14. Aktivitete, kulturore, rinore dhe sportive të organizuara nga DKRS

1.15. KVRL

1.16. Klubet letrare

1.17. Aktivitete të ndryshme të organizuara nga Këshillat e fshatrave, lagjeve urbane apo të ngjashme që kanë karakter rinor, kulturor, sportiv dhe human.
1.18. Shpërblimin apo subvencionimin e kategorive të ndryshme të qytetarëve  të cilët kanë arritur rezultate të konsiderueshme në fushën e kulturës, sportit, rinisë apo fushave tjera të ngjashme, aktivitetet e të cilëve/ave konsiderohen të rëndësishme për komunën apo kanë ndikuar në ngritjen e perfomancës së komunës.
1.19. Subvencionimin e punës praktike të të rinjëve për kryerjen e praktikës profesionale në kuadër të administratës komunale . Subvencionimi i punës praktike të të rinjëve do të bëhet brenda mundësive buxhetore dhe nevojave të Komunës me qëllim të përkrahjes së gjeneratave të reja në fitimin e përvojës së punës përmes praktikës profesionale .
Neni 3
Hyrja në fuqi

1. Kjo Rregullore hyn në fuqi 7  ditë pune pas publikimit në faqen zyrtare të Komunës. 
Arsyetim

Baza ligjore për hartimin e kësaj Propozim -Rregulloreje është e përcaktuar me dispozitat e Ligjit për Vetëqeverisje Lokale, Rregullës financiare Nr.01/2013-MF-Shpenzimi i parave publike dhe Statutit të Komunës.
Me këtë propozim Rregullore është përcaktuar ndryshimi dhe plotësimi i dispozitave të  nenit 2, 9 dhe 11 të Rregullores për ndarjen e subvencioneve 15Nr.011-43473 të datës 28.06.2019.

Te neni 2 paragrafi 4 është riformuluar me një sqarim shtesë se në cilat raste te ndarjet e subvencioneve që kalojnë shumën mbi 2000 euro nuk nevojitet marrja e Pëlqimit të Kuvendit të Komunës.

Te neni 9 Subvencionet e bujqësisë paragrafi 4 është riformuluar paragrafi me një sqarim shtesë rreth afatit për parashtrimit e ankesës pas publikimit të Thirrjes Publike i cili  afat ka qenë i përcaktuar më herët  te Vendimi për formimin e komisionit për shqyrtimin dhe vlerësimin e kërkesave për ndarjen e subvencioneve.

Te neni 11 është janë shtuar dy paragrafë të ri konkretisht paragrafi 1.18 dhe paragrafi 1.19 me të cilin rregullohet çështja e shpërblimit- subvencionimit të kategorive të ndryshme të qytetarëve të cilët kanë arritur rezultate  në fushën e kulturës, sportit, rinisë apo fushave tjera të ngjashme, aktivitetet e të cilëve/ave konsiderohen të rëndësishme për komunën apo kanë ndikuar në ngritjen e perfomancës së komunës si dhe subvencionimin e punës praktike për të rinjët e Komunës.
Nga të cekurat më lartë, kërkojmë nga Kuvendi i Komunës miratimin e kësaj Propozim Rregulloreje.

1Nr.________________                                                                                   

Lipjan, më ___________                                                                  

                                                                                                          KRYETARI I KOMUNËS

                                                                                                                     Imri Ahmeti                                 

